
Lagt er upp til eitt beiskt orðaskifti 
á tingfundinum fríggjadagin, tá 
Bjørn Kalsø, landsstýrismaður í 
mentamálum, helst eisini skal svara 
uppá, um tað var ein hevndarat­
sókn frá honum, at Hans Jóhann­
es á Brúgv ikki varð settur aftur í 
starvið sum stjóri á Vinnuháskúla­
num, so sum setanarbólkurin mælti 
til.

Málið um setan av nýggjum 
stjóra á Vinnuháskúlanum hevur 
longu fingið álvarsamar avleiðing­
ar fyri tvey aðalráð, sum hava mist 
sín aðalstjóra: Leivur Harryson 
er farin úr starvi sum aðalstjóri í 
Mentamálaráðnum, meðan Poul 
Geert Hansen er fluttur úr aðal­
stjórastarvi í Heilsumálaráðnum 

til Mentamálaráðið.
Tað er fallið fólkafloksmonnum 

fyri bróstið, at Hans Johannes á 
Brúgv varð vrakaður sum stjóri. 
Bjarni Djurholm, løgtingsmaður, 
hevur reist málið sum fyrispurning 
til Bjørn Kalsø í løgtinginum, har 
Bjarni Djurholm setir fram níggju 
spurningar um málið.

Meðan Bjarni Djurholm er 
meira varin, so er formaðurin í 
valfelagnum hjá Fólkaflokkinum í 
Havn, Jógvan Poulsen, meira kon­
tantur. Hann sigur í lesarabrævi, 
har hann presenterar seg sum for­
mann í Havnar Framburðsfelag, at 
talan er um hevnd hjá Bjørn Kalsø 
fyri svágin, sum Hans Johannes á 
Brúgv segði úr starvi á Vinnuhá­

skúlanum:
– Spurningurin er tí, um grund­

gevingarnar fyri uppsøgnini av 
Hans Johannus á Brúgv eru sam­
røður heima við døgurðaborðið 
millum Bjørn og svágin. Hetta má 
kallast leyst og subjektivt grundar­
lag og setir eisini spurning við, um 
landsstýrismaðurin er ógegnigur í 
avgerðini.

Formaðurin í valfelag Fólka­
floksins sigur beinleiðis, at misálit 
eigur at verða reist móti lands­
stýrismanninum – og hann mælir 
Fólkaflokkinum til at atkvøða fyri 
einum slíkum misálitisuppskoti.

– Bjørn má frá í stundini, soleiðis 
at skaðin kann bøtast mótveg­
is Leivi og Hans Jóhannes, sigur 

hann.
Hetta eru sera grovar skuldset­

ingar móti landsstýrismanninum. 
Talan er um skuldsetingar um korr­
uptión og vina- og kenningapolitikk 
av grovasta slag, sum landsstýris­
maðurin fríggjadagin má sannføra 

løgtingið um, at tær eru ósannar.
Málið kann fáa enn størri týdn­

ing, tí vrakaði aðalstjórin fer eftir 
øllum at døma í rættin við málinum, 
og endar tað við, at hann skal hava 
aðalstjóraløn í áravís fyri einki at 
gera, um ikki løgmaður finnur hon­
um eitt ráðgevarastarv í landsum­
sitingini, so hevur løgmaður sjálvur 
ein stóran trupulleika.

Spurningurin er so, um Bjørn 
kárar at verja seg, ella um Fólka­
flokkurin reisir misálit á menta­
málaráðharran...

Grovar skuldsetingar eru 
settar fram móti Bjørn Kalsø

Hvussu ljóða 
Føroyar? Tað 
hava nakrir før­
oyingar kannað, 
og á Vísinda­
vøkuni ber til at 
uppliva, hvussu 
tað er at lurta 
eftir Føroyum. 

Jens L. Thomsen, tónleik­
aframleiðari úr bólkinum 
ORKA, og Uni Árting, jarð­
frøðingur, hava saman við 
jarðalisfrøðinginum Una 
Petersen verið runt á 5 seis­

miskum mátistøðum í Før­
oyum og upptikið seismisk­
ar ristingar í hellu, bergi og 
grótbrotum fyri at vita, 
hvussu undirgrundin ljóð­
ar, og um ein kann spæla 
upp á hana. Hesar upptøk­
ur eru síðani samansettar 
til tónleik. Framførslan er 
ein samanrenning av video, 
surround-ljóði og rúmi og 
hevur fingið heitið Føroyar 
5.2 - Ljóða Føroyar væl?

Fólk hava møguleika at 
hoyra kreativa samanspæli 
millum jarðvísind, akkustik 
og tónlistina hjá bólkinum 
ORKA seinast í hesum mán­
aðinum, tá framførsla verð­
ur í Öström.

Seismiskar ristingar 
gjørdar til tónleik

Vrakaður í hevnissøku?

Countrystjørnan Evi er út­
vald at vera ímillum 15 tey 
tilnevndu í stórari útvarps­
kapping í Amerika. – Hetta 
merkir, at eg veruliga kann 
gera vart við meg innan 
country í Amerika, sigur Evi.

Føroyska countrysangar­
indan Evi er tilnevnd at vera 
“Indenpendant Artist of the 
Year 2013” í eini kapping, sum 
amerikanska útvarpsrásin 
The Southern Star Network 
skipar fyri. Við í kappingini 
eru tónleikarar, sum enn ikki 
hava undirskrivað plátusátt­
mála, og harafturat skulu tey 
hava verið við í eini sending á 
amerikonsku útvarpsrásini. 

Fyri umleið hálvum ári 
síðani bleiv Evi uppringd av 
einum kvinnuligum journ­
alisti frá The Southern Star 
Network, og líka síðani hava 
tey spælt fleiri av løgunum 
hjá 31 ára gomlu Evi á út­
varpsrásini. Evi hevur verið 
so mikið væl dámd av lurt­
arunum, at fólkini á rásini 
hava útvalt Evi til at vera 
ímillum tey 15 fólkini, sum 
eru tilnevnd at verða “Ind­
ependant Artist of the Year 
2013”. 

Umboðsmaðurin hjá Evi 

sigur, at hetta 
kann fáa stóran 
týdning fyri 
tónleikakarri ­
eruna hjá Evi í 
framtíðini.

– Bara tað, at 
hon er til­

nevnd, er 
rættiliga stórt, tí 
hon fær nógva 
umtalu. Kapp­
ingin er hørð, tí 
tey eru nógv um 
boðið, og onkur 
teirra eru eisini 
rættiliga kend 
yviri í Amer­
ika, sigur Gud­
mundur Djur­
huus.  

Til ber at 
atkvøða fyri 
Evi á heima­
síðuni hjá The 
Southern Star 
Network.

Hugskot og viðmerkingar – send sms til 225000

Evi kann gerast 
ársins tónleikari

